
Ex Monti Granàticu 

 

S’ex Monti Granàticu est unu intra is prus bècius edifìcius presentis in 

su Comunu de Donori. Unu edifìciu ca est sempri stètiu a su centru de 

is atividadis de sa comunidadi donoresa, siat in passau, cument 

depòsitu po su trigu, siat in diri de oi cument centru po is atividadis 

culturalis de sa bidda. 

Costruiu a su cumentzu de s’Otuxentu de sa famìglia Loy Ruda 

cumenti magatzinu po sa pròpria produtzioni agrìcola, me is annus 20 

su Comunu de Donori d’iat espropriau po sa realitzatzioni de unu 

depòsitu po su trigu. 

In cussus annus fiat stètiu realitzau aintru (fronti a sa ia) unu ofitziu 

po pesai su trigu de amuntonai. Me is annus 30 s’ingegneri Mereu iat 

fatu su munitzìpiu e iat arrangiau sa faciada de su Monti Granàticu. 



Ambaduas is struturas portant is stilis de s’architetura liberty de 

s’època. 

Sempri me is annus 30 fiat stètia riconvertida una parti de sa strutura 

a imperu sala po baddai e teatru. Me is annus 50 is localis de su pianu 

terra fiant stètius imperaus cumenti ofìtzius de crèditu. Me is annus 80 

s’interu cumplessu est stètiu ristruturau de nou, cussus traballus fiant 

stètius realitzaus po megliorai s’imperu de is spàtzius. S’ùltima 

ristruturatzioni est stètia in su 2010, at interessau is internus e is 

esternus de s’ex-munitzìpiu e de s’Ex-Monti Granàticu. Su monti 

presentat una pomentadura noba e unu palcu nou. 

In sa parti de aintru est presenti una corti cun forma triangolari, 

circundada de duus edifìcius principalis e unu secundàriu. In diri de oi 

su cumplessu òspitat calincuna associatzioni de sa bidda, sa ProLoco, 

su sindacau e s’Associatzioni Volontàrius Donori (AVD), mentris su 

Monti Granàticu òspitat atividadis culturalis e fintzas initziativas. 


